
Devaih Kritam 05 Vishnu Stotram

દેવૈઃ કૃતં ૫ વિષ્ણુસ્તોત્રમ્

દેવા ઊચુઃ ।
નમો દેવાધિદેવાય વિષ્ણવેઽમિતતેજસે ।
ભક્તવિઘ્નવિનાશાય વૈકુણ્ઠાય નમો નમઃ॥ ૩૨-૨૪॥
હરયેઽદ્ભુતસિંહાય   વામનાય મહાત્મને ।
ક્રોડરૂપાય મત્સ્યાય પ્રલયાબ્ધિનિવાસિને॥ ૩૨-૨૫॥
કૂર્માય મન્દરધૃતે ભાર્ગવાયાબ્ધિશાયિને ।
રામાયાખિલનાથાય વિશ્વેશાય ચ સાક્ષિણે॥ ૩૨-૨૬॥
દત્તાત્રેયાય શુદ્ધાય કપિલાયાર્તિહારિણે   ।
યજ્ઞાય ધૃતધર્માય સનકાદિસ્વરૂપિણે॥ ૩૨-૨૭॥
ધ્રુવસ્ય વરદાત્રે ચ પૃથવે ભૂરિકર્મણે ।
ઋષભાય વિશુદ્ધાય હયશીર્ષભૃતાત્મને॥ ૩૨-૨૮॥
હંસાયાગમરૂપાયામૃતકુમ્ભવિધારિણે ।
કૃષ્ણાય વાસુદેવાય સઙ્કર્ષણવપુર્ધૃતે॥ ૩૨-૨૯॥
પ્રદ્યુમ્નાયાનિરુદ્ધાય બ્રહ્મણે શઙ્કરાય ચ ।
કુમારાય ગણેશાય નન્દિને ભૃઙ્ગિણે  નમઃ॥ ૩૨-૩૦॥
ગન્ધમાદનવાસાય નરનારાયણાય ચ ।
જગન્નાથાય નાથાય નમો રામેશ્વરાય ચ॥ ૩૨-૩૧॥
દ્વારકાવાસિને ચૈવ તુલસીવનવાસિને ।
નમઃ કમલનાભાય નમસ્તે પઙ્કજાઙ્ઘ્રયે ॥ ૩૨-૩૨॥
નમઃ કમલહસ્તાય કમલાક્ષાય તે નમઃ ।
કમલાપ્રતિપાલાય કેશવાય નમો નમઃ॥ ૩૨-૩૩॥
નમો ભાસ્કરરૂપાય શશિરૂપધરાય ચ ।

લોકપાલસ્વરૂપાય પ્રજાપતિવપુર્ધૃતે॥ ૩૨-૩૪॥
ભૂતગ્રામસ્વરૂપાય જીવરૂપાય તેજસે ।
જયાય જયિને નેત્રે નિયમાય ક્રિયાત્મને॥ ૩૨-૩૫॥
નિર્ગુણાય નિરીહાય નીતિજ્ઞાયાક્રિયાત્મને ।
બુદ્ધાય કલ્કિરૂપાય ક્ષેત્રજ્ઞાયાક્ષરાય ચ॥ ૩૨-૩૬॥
ગોવિન્દાય જગદ્ભર્ત્રેઽનન્તાયાદ્યાય શાર્ઙ્ગિણે  ।
શઙ્ખિને  ગદિને ચૈવ નમશ્ચક્રધરાય ચ॥ ૩૨-૩૭॥
ખડ્ગિને શૂલિને ચૈવ સર્વશસ્ત્રાસ્ત્રઘાતિને ।
શરણ્યાય વરેણ્યાય પરાય પરમાત્મને॥ ૩૨-૩૮॥
હૃષીકેશાય વિશ્વાય વિશ્વરૂપાય તે નમઃ ।
કાલનાભાય કાલાય શશિસૂર્યદૃશે નમઃ ।
પૂર્ણાય પરિસેવ્યાય પરાત્પરતરાય ચ॥ ૩૨-૩૯॥
જગત્કર્ત્રે જગદ્ભર્ત્રે જગદ્ધાત્રેંઽતકાય ચ ।
મોહિને ક્ષોભિને કામરૂપિણેઽજાય સૂરિણે॥ ૩૨-૪૦॥
ભગવંસ્તવ સમ્પ્રાપ્તાઃ શરણં દૈત્યતાપિતાઃ ।
તદ્વિધત્સ્વાખિલાધાર યથા હિ સુખિનો વયમ્॥ ૩૨-૪૧॥
પુત્રમિત્રકલત્રાદિસંયુતા વિહરામહે ।
ઇતિ નારદપુરાણે ઉત્તરભાગે દ્વાત્રિંશાધ્યાયાન્તર્ગતં 

દેવૈઃ કૃતં વિષ્ણુસ્તોત્રં સમાપ્તમ્ ।
બૃહન્નારદીયપુરાણ । ઉત્તરભાગ । અધ્યાય ૩૨/૨૪-૪૧॥

